КОМИ РЕСПУБЛИКАЛӦН ОЛАНПАС
Коми Республикаын гражданаӧс ас му радейтны велӧдӧм йылысь

Примитӧма Коми Республикаса

Каналан Сӧветӧн                                  2015 вося лӧддза-номъя тӧлысь 11 лунӧ

Тайӧ Оланпасыс ладмӧдӧ Коми Республика мутасын гражданаӧс патриотическӧя воспитайтан юкӧнын канму политика збыльмӧдӧм серти торъя юалӧмъяс.

1 статья. Тайӧ Оланпасын вӧдитчан медшӧр кыв вежӧртасъяс
1. Тайӧ Оланпаслӧн могъяс вылӧ вӧдитчӧма татшӧм медшӧр вежӧртасъясӧн:

1) патриотизм – ас Аймулы сьӧлӧм сетӧм, сылӧн коланлун вылӧ уджавны зільӧм да сійӧс дорйыны, сы лыдын дорйыны мутасса ӧтторъялун, дасьлун; гражданалӧн гӧгӧрвоӧмӧн да ас кӧсйӧм серти босьтӧм видзӧдлас, кор йӧзкотыр вӧсна да канму вӧсна тӧжд оз дзескӧд, а ышӧдӧ торъя мортлысь вӧлясӧ да быд боксянь отсалӧ сӧвмыны гражданскӧй котырлы;

2) патриотическӧя воспитайтӧм – Коми Республикаса канму власьт органъяслӧн, Коми Республикаын меставывса асвеськӧдлан органъяслӧн, ӧтйӧза ӧтувъяслӧн, некоммерческӧй организацияяслӧн ладмӧдӧм да торъя мог вылӧ веськӧдӧм удж, мый серти мероприятиеяс ышӧдӧны гражданаӧс радейтны айму, сувтны пыр сы дор, лоны дасьӧн збыльмӧдны Аймулысь интересъяс дорйигӧн ассьыныс гражданскӧй да оланподув серти могъяс.

3) военно-патриотическӧя воспитайтӧм – патриотическӧя воспитайтӧмлӧн тэчаса юкӧн, мый веськӧдӧма сы вылӧ, медым артмӧдны гражданалысь дасьлун мунны военнӧй служба вылӧ да лыддьыны сійӧс канму службалӧн торъя сикасӧн, сӧвмӧдны такӧд йитчӧм содтӧд тӧдӧмлунъяс да кужанлунъяс.

2. Тайӧ Оланпасын босьтӧм мукӧд кыв вежӧртасӧн вӧдитчӧма федеральнӧй оланпастэчасӧн да Коми Республикаса оланпастэчасӧн урчитӧм вежӧртасъясын, кутшӧмъясӧс веськӧдӧма гражданаӧс патриотическӧя воспитайтан юкӧнын канму политика збыльмӧдан юалӧмъяс ладмӧдӧм вылӧ.

2 статья. Коми Республикаын гражданаӧс патриотическӧя воспитайтӧмын инӧда подувъяс

Коми Республикаын гражданаӧс патриотическӧя воспитайтӧмын инӧда подувъясӧн лоӧны Россия Федерацияса Оланподув, федеральнӧй оланпасъяс, Россия Федерацияса мукӧд нормативнӧй инӧда акт, Коми Республикаса Оланподув, тайӧ Оланпас да сы серти примитӧм Коми Республикаса мукӧд нормативнӧй инӧда акт, муниципальнӧй нормативнӧй инӧда актъяс.

3 статья. Коми Республикаын гражданаӧс патриотическӧя воспитайтӧмлӧн шӧр мог, могъяс да принципъяс

1.  Коми Республикаын гражданаӧс (водзӧ – граждана) патриотическӧя воспитайтӧмлӧн шӧр мог - лӧсьӧдны гражданалысь патриотическӧй сьӧлӧмкылӧмъяс да мӧвпаланног, сӧвмӧдны налысь социальнӧй водзмӧстчӧм, гражданскӧй кывкутӧм, медым найӧ зілисны ёнмӧдны канму, могмӧдны сылысь олан тӧждсӧ да зумыд сӧвманногсӧ.

2.  Патриотическӧя воспитайтан шӧр могсӧ збыльмӧдӧм вылӧ колӧ решитны татшӧм могъяс:

1) велӧдны гражданаӧс пыдди пуктыны Россия Федерацияса Оланподув, Россия Федерацияса да Коми Республикаса канму символъяс, кутчысьны оланпасӧ, быд боксянь сӧвмӧм йӧзкотырлӧн нормаясӧ, семьялӧн кутӧдъясӧ, лӧсьӧдны условиеяс, медым морт вермис збыльмӧдны оланподув серти ассьыс инӧдъяссӧ, могъяссӧ, гражданскӧй да воинскӧй могсӧ;

2) гражданалӧн мӧвпаланногын лӧсьӧдны да ёнмӧдны патриотическӧй донаторъяс, видзӧдласъяс да эскӧмъяс, Россияса, Коми Республикаса культура, история да боевӧй шедӧдӧмторъяс дорӧ да традицияяс дорӧ пыдди пуктӧм, Аймулы служитны да сійӧс дорйыны дасьлун, гражданскӧй, уджсикасын да воинскӧй мог да служба серти могъяс бура олӧмӧ пӧртӧм;
3) лӧсьӧдны позянлун, медым ёнджыка кыскыны гражданаӧс, ӧтйӧза ӧтувъясӧс, некоммерческӧй организацияясӧс социально-экономическӧй, культура, инӧда, экология да мукӧд мытшӧд решитӧмӧ, а сідзжӧ историко-патриотическӧй, героико-патриотическӧй, военно- да гражданско-патриотическӧй мероприятиеясӧ;

4) сӧвмӧдны расаяс костын, войтыръяс костын, эскӧмъяс костын ӧта-мӧдӧс пыдди пуктӧм, Коми Республикаын олысь уна войтырсикаса йӧз костын ёртасьӧм.

3.  Гражданаӧс патриотическӧя воспитайтӧмыс пӧртсьӧ олӧмӧ  татшӧм принципъяс костын йитӧд да ӧтувъялун вылын:

1) оланпаслы лӧсялӧм;

2) восьсалун;

3) гражданалысь инӧдъяс да оланпас серти интересъяс видзӧм;

4) патриотическӧя воспитайтӧмлӧн шӧр нырвизьяслӧн быдӧнлы лӧсяланлун, кор патриотическӧя воспитайтӧм кузя юалӧмъяссӧ решитӧны ӧтувъялун боксянь да быд юкӧн боксянь граждана группаяслысь арлыд, социальнӧй тшупӧд, уджсикас да мукӧд аслыспӧлӧслун тӧд вылӧ босьтӧмӧн.
4 статья. Гражданаӧс патриотическӧя воспитайтан система
Гражданаӧс патриотическӧя воспитайтан системаӧ пырӧ:

1) Коми Республикаса Юралысь бердын Военно-патриотическӧя воспитайтан юалӧмъяс серти ладмӧдан сӧвет;

2) гражданаӧс патриотическӧя воспитайтан субъектъяс (Коми Республикаса канму власьт органъяс, Коми Республикаын меставывса асвеськӧдлан органъяс, ӧтйӧза ӧтувъяс, некоммерческӧй организацияяс, йӧзӧс юӧртан средствояс да гражданаӧс патриотическӧя воспитайтан мукӧд субъект);

3) воспитайтан, велӧдчан да йӧзӧс югдӧдана уджлы нормативнӧй инӧда, научно-методическӧй  подув;

4) гражданалысь патриотическӧй сьӧлӧмкылӧмъяс да мӧвпаланног лӧсьӧдан мероприятиеяс, кутшӧмъясӧс пыр котыртӧны да нуӧдӧны  гражданаӧс патриотическӧя воспитайтан субъектъяс.
5 статья. Коми Республикаса Юралысь бердын Военно-патриотическӧя воспитайтан юалӧмъяс серти ладмӧдан сӧвет
1. Коми Республикаса Юралысь бердын Военно-патриотическӧя воспитайтан юалӧмъяс серти ладмӧдан сӧвет (водзӧ – Ладмӧдан сӧвет) – тайӧ гражданаӧс патриотическӧя воспитайтан юалӧмъяс серти пыр уджалысь ладмӧдан сӧвещайтчан орган.

2.  Ладмӧдан сӧветлӧн могъяс – могмӧдны гражданаӧс патриотическӧя воспитайтан субъектъяс костын ӧтувъя удж, медым збыльмӧдны ӧтувъя ладмӧдӧм политика, а сідзжӧ гражданаӧс патриотическӧя воспитайтан система сӧвмӧдӧм кузя вӧзйӧмъяс, индӧмъяс.

3.  Ладмӧдан сӧветлысь тэчассӧ да сы серти положениесӧ урчитӧ  Коми Республикаса Юралысь.

6 статья.  Гражданаӧс патриотическӧя воспитайтан юкӧнын мероприятиеяс урчитысь канму уджтасъяс
Медым збыльмӧдны Коми Республикаса канму политика олӧмӧ пӧртӧм кузя гражданаӧс патриотическӧя воспитайтӧм вылӧ веськӧдӧм мераяссӧ, инӧда, социально-экономическӧй да котыртан условиеяссӧ да гарантияяссӧ, вынсьӧдсьӧны Коми Республикаса канму уджтасъяс да ведомствоса торъя мога уджтасъяс, кытчӧ пырӧны гражданаӧс патриотическӧя воспитайтан юкӧнын мероприятиеяс.

7 статья.  Гражданаӧс патриотическӧя воспитайтан юкӧнын шӧр уджалан нырвизьяс
Гражданаӧс патриотическӧя воспитайтан юкӧнын шӧр уджалан нырвизьясӧн лоӧ:

1) гражданаӧс патриотическӧя воспитайтан юкӧнын нормативнӧй инӧда ладмӧдӧм;

2)  гражданаӧс патриотическӧя воспитайтан системалысь колана ногӧн уджалӧмсӧ наука да методика боксянь могмӧдӧм;

3) гражданаӧс патриотическӧя воспитайтан юкӧн материально-техническӧя могмӧдӧм;

4)  патриотическӧя воспитайтысь специалистъяслысь уджсикасын тӧдӧмлун кыпӧдӧм, сы лыдын патриотическӧя воспитайтан юкӧнын специалистъясӧс дасьтӧм да налысь тӧдӧмлун содтӧм котыртӧм;

5)  гражданаӧс патриотическӧя воспитайтан юкӧн юӧр боксянь могмӧдӧм;

6) гражданалӧн военнӧй служба дорӧ ас кӧсйӧм серти дасьтысян система бурмӧдӧм;

7)  гражданаӧс патриотическӧя воспитайтан субъектъяс костын ӧтувъя удж збыльмӧдӧм, медым сӧвмӧдны да бурмӧдны гражданаӧс патриотическӧя воспитайтан система;

8) федеральнӧй оланпастэчасӧн да Коми Республикаса оланпастэчасӧн урчитӧм мукӧд уджалан нырвизь.

8 статья.  Гражданаӧс патриотическӧя воспитайтан юкӧнын уджалысь организацияяслы отсӧг сетӧм
1. Коми Республикаса канму власьт органъяс да Коми Республикаын меставывса асвеськӧдлан органъяс вермӧны отсавны Коми Республикаын социальнӧй нырвизя некоммерческӧй организацияяслы сэк, кор найӧ учредитан документъяс серти вӧчӧны:

1)  гражданаӧс патриотическӧя, сы лыдын военно-патриотическӧя воспитайтан юкӧнын удж;

2) поискӧвӧй удж, кутшӧмӧс веськӧдӧма воинъяслысь тӧдтӧм гуяс да Айму дорйысьяслысь гуавтӧм колясъяс корсьӧм вылӧ, Айму дорйӧм дырйи пӧгибнитӧмаяслысь нимъяс да юӧртӧг вошӧмаяслысь дзебанінъяс тӧдмалӧм вылӧ.

2.  Коми Республикаын социальнӧй нырвизя некоммерческӧй организацияяслы отсӧгыс сетсьӧ федеральнӧй оланпастэчасӧн урчитӧм формаясын.

3.  Коми Республикаын социальнӧй нырвизя некоммерческӧй организацияяслы отсӧг сетан пӧрадоксӧ урчитӧ Коми Республикаса Веськӧдлан котыр.

9 статья.  Гражданаӧс патриотическӧя воспитайтан юкӧнын Коми Республикаса Каналан Сӧветлӧн уджмогъяс
Гражданаӧс патриотическӧя воспитайтан юкӧнын Коми Республикаса Каналан Сӧветлӧн уджмогъясӧ пырӧ:

1) гражданаӧс патриотическӧя воспитайтан юкӧнын Коми Республикаса оланпасъяс да мукӧд нормативнӧй инӧда акт вынсьӧдӧм;

2)  гражданаӧс патриотическӧя воспитайтан юкӧнын Коми Республикаса оланпасъясӧ кутчысьӧм да олӧмӧ пӧртӧм бӧрся видзӧдӧм;

3) мукӧд уджмог, кутшӧмъясӧс федеральнӧй оланпастэчас пыртӧ Россия Федерацияса субъектъяслӧн оланпас пыртысь (бӧръян) канму власьт органъяслӧн уджмогъясӧ.
10 статья.  Гражданаӧс патриотическӧя воспитайтан юкӧнын Коми Республикаса Веськӧдлан котырлӧн уджмогъяс
1. Гражданаӧс патриотическӧя воспитайтан юкӧнын Коми Республикаса Веськӧдлан котырлӧн уджмогъясӧ пырӧ:

1) гражданаӧс патриотическӧя воспитайтан юкӧнын Коми Республикаса канму политика нуӧдӧм;

2)  гражданаӧс патриотическӧя воспитайтан юкӧнын Коми Республикаса нормативнӧй инӧда актъяс вынсьӧдӧм;

3)  гражданаӧс патриотическӧя воспитайтан юкӧнын мероприятиеяс збыльмӧдан Коми Республикаса канму уджтасъяс, ведомствоса торъя мога уджтасъяс лӧсьӧдан да вынсьӧдан пӧрадок урчитӧм;

4)  гражданаӧс патриотическӧя воспитайтан юкӧнын мероприятиеяс збыльмӧдан Коми Республикаса канму уджтасъяс вынсьӧдӧм;

5) гражданаӧс патриотическӧя воспитайтӧм кузя удж нуӧдӧм;

6) гражданаӧс патриотическӧя воспитайтӧмсӧ методика да юӧр боксянь могмӧдӧм;

7) военно-патриотическӧя воспитайтан да гражданаӧс военнӧй служба дорӧ дасьтан дінму шӧрин лӧсьӧдӧм;

8) федеральнӧй оланпастэчас да Коми Республикаса оланпастэчас серти мукӧд уджмог.

2. Тайӧ статьяса 1 юкӧнлӧн 5 – 8 пунктъясын индӧм Коми Республикаса Веськӧдлан котырлысь уджмогъяссӧ пӧртӧ олӧмӧ Коми Республикаса Веськӧдлан котыр веськыда либӧ сыӧн уполномочитӧм Коми Республикаса олӧмӧ пӧртысь власьт орган.

11 статья.  Гражданаӧс патриотическӧя воспитайтӧмын  Коми Республикаын меставывса асвеськӧдлан органъяслӧн участвуйтӧм
Коми Республикаын меставывса асвеськӧдлан органъяс вермӧны участвуйтны гражданаӧс патриотическӧя воспитайтӧмын федеральнӧй оланпастэчас серти.

12 статья.  Гражданаӧс патриотическӧя воспитайтӧмын  ӧтйӧза ӧтувъяслӧн да некоммерческӧй организацияяслӧн участвуйтӧм
Ӧтйӧза ӧтувъяс да некоммерческӧй организацияяс вермӧны участвуйтны гражданаӧс патриотическӧя воспитайтӧмын федеральнӧй оланпастэчас серти.

13 статья.  Гражданаӧс патриотическӧя воспитайтӧмын  волонтёръяслӧн (аскӧсйысьяслӧн) участвуйтӧм
Волонтёръяс (аскӧсйысьяс) участвуйтӧны гражданаӧс патриотическӧя воспитайтӧмын федеральнӧй оланпастэчас да Коми Республикаса оланпастэчас серти.

14 статья.  Гражданаӧс патриотическӧя воспитайтӧмын  поискӧвӧй ӧтувъяслӧн да поискӧвӧй отрядъяслӧн участвуйтӧм
Коми Республикаын позьӧ лӧсьӧдны поискӧвӧй ӧтувъяс, поискӧвӧй отрядъяс поискӧвӧй удж збыльмӧдӧм вылӧ федеральнӧй оланпастэчасӧн урчитӧм пӧрадок серти.

15 статья.  Гражданаӧс патриотическӧя воспитайтан юкӧнын удж сьӧмӧн могмӧдӧм
Гражданаӧс патриотическӧя воспитайтан юкӧнын удж могмӧдсьӧ сьӧмӧн Коми Республикаса республиканскӧй сьӧмкуд тшӧт весьтӧ да сэтшӧм сьӧм мында, кутшӧмӧс урчитӧма гражданаӧс патриотическӧя воспитайтан юкӧнын Коми Республикаса канму уджтасъяс да ведомствоса торъя мога уджтасъяс збыльмӧдӧм вылӧ, а сідзжӧ оланпастэчасӧн абу ӧлӧдӧм мукӧд ӧшмӧс тшӧт весьтӧ.

16 статья.  Тайӧ Оланпаслӧн вынсялӧм
1. Тайӧ Оланпасыс вынсялӧ сійӧс официальнӧя йӧзӧдӧм бӧрын дас лун мысти.

2. Коми Республикаса Юралысьлы да Коми Республикаса Веськӧдлан котырлы примитны нормативнӧй инӧда актъяс, кутшӧмъяс могмӧдӧны тайӧ Оланпас збыльмӧдӧмсӧ.

Коми Республикаса Юралысь                                                            В. М. Гайзер

Сыктывкар

2015 вося лӧддза-номъя тӧлысь 23 лун

